
НАА ЧЫЛ ЁЛКАЗЫ
1.

Киӌее, орай хараада,
Кізі ибзер сурынғаы;
Сӱлейкені хыылада,
Кӧзенекті іт турған.

— Син, соох, апсах, сохтанма!— 
Пабам ағаа чоохтанған,
— Сӱлейкезер чапсынма!—
Іӌем хоза сыбыранған.

Кӧзенектенъ кӧргенде,
Ах тӱдӱн не чайылча.
Ноға кірбеен, килгенде.
Хайдар пазох ол парча?

— Хайдағдыр ол?—мин сурғам.
— Ах сағаллығ абахай,
Сағызы,—чоохтаан пабам,— 
Пістиӧк осхас чалахай.

Иртен турып, сых парғам,
Пӧрік тее чох іди ле.
— Чалаас чӧрбе!—теен ағам,— 
Пурнынъ узы ӱзілер.

Кем-де тарынып, хысхырған. 
Аннанъ андар пастырғам.
ГІазох ол ӱн истілген,
Ибіре кӧріп, піл полбаам.
Кӧргем анда туралар 
Ах пӧріктіг турғаннар,
Нинӌе ле пар палалар 
Чылығ киптіг полғаннар.

Мында, маға полызып,
Пионер удур чӱгӱрген.
Ибзер кире ойлабызып,
Пӧриим, тоным читірген.

Тағ кистіненъ кӱн сығып,
Чылығ сузын позытхан,
Іӌем маға тарынып,
— Чалаас чӧрбе!—чоохтанған.

3.
Кӱн ирткен, ай алысхан...
— Танъда Наа чыл!—теен пабам.
...Кӧк сыбы кірген сағысха
Паза даа ниме тапсабаам.

Олғаннар машиналығ 
Кӧні чазаа сыххабыс,
Аида солдат стройлығ 
Кӧк сыбылар кӧргебіс.

Тағ тӧзіне читкенде,
Хазыр гудок тапсабысхан.
Наа заводты кӧргенде,
Пабам ідӧк хайхабысхан.

— Пу чылда ниме иділген?—
Мына тимір чол, шахта!
Аба чатчанъ!—кӧзіткен,—
Тайға, тасхыл чарыхта!..

Москва сыйлаан машинаа 
Тайға удур пастырча.
Олғаннарнынъ сырайына 
Ӧрініс улам на толча.

— Изен тайға!—тапсаабыс 
Прайзыбыс пір ӱнненъ.
Позыбыс ӱнін искебіс,
Кӱӱлеен тайға ӱстӱненъ.

Кӧк сылағай сыбыны 
Тайға піске сыйлады.
Кӧп тиин паза сыыннарны 
Алныбысча ойлатты.
Ағастарда мин тілеем:
Хайда Наа чыл кӧрінер?
Пабам, амырадып, теен:
— Манъзыраба, ол килер!

4. _

Ыраххы халын тайғаданъ 
Ағылғабыс сыбыны.
Санъай тіріг позынанъ 
Хоостабысхан тураны.

Чазан салған ол турча 
Салаазынанъ чайхалып,
Апсах хыринда одырча 
Олғаннарнанъ чоохтазып.

Минінъ ағырча чӱреем,
Амыр сағыс таппинчам.
— Хайда ол? Ам даа кӧрбеем,—
Ибіре кӧріп, тапсапчам.

Чоохтаан пабам омазын: 
Хызыл пулғах абахай. 
Анынъ, тізенъ, сағызы 
Пістиӧк осхас чалахай.

Тоғазарым тынъ килче, 
Чоохтазарӌых парсазыгі,
Ол мында танъ кӧглепче, 
Часка ырын ырлазып.

Алай Наа чыл одыр ба? 
Хоос сыбынынъ ӱстӱнде, 
Алай айран тартча ба? 
Турып, пу стол кистінде...

Часызар прай чон кӧрген— 
Стрелкалар хада тур.
—Наа чыл!—табыс истілген. 
Чӱреем улам хайнап тур.

Амды толча ырластар, 
Аарлығ Родинам ол кӧгде. 
Хынып ырлаам, арғыстар,
Ол часканы кӧргенде.

Хайдағ чарых чӱрекке,— 
Прай чон піди ӧрінді,
Ам на пістінъ кӱлӱкке 
Наа чыл мында кӧрінді...

Наа часкананъ чон пісті 
Наа чылда алғыстаан. 
Ол алғыстар' чӱреебісті 
Наа чинъіске кӧдірген.



ЧАСХЫ
I.

Кӱннінъ чылии хозыл парып, 
Кӧзенектенъ ізіг теепче.
Кирі ӧрекен пастыр парып, 
Кӧзенек хыринда одырча.
Хоосхаӌағас ойлап парып, 
Тура хырына сых парча. 
Тырғааӌаананъ харбастағлап, 
Тірілген секті хагіхлапча.

Ӱгренӌілер—часка элері 
Школазар манъзырасча. 
Оларнынъ ӧтіг ӱннері 
Кӱн чылиинанъ тоғасча.

Парчығастар иб ӱстӱнде 
Пыӌыр-паӌыр кӧг салчалар. 
Ол аалӌылар ам килгенде 
Чырғалнанъ пісті алғапчалар.

Олғанахтар суғ хазында 
Терпек идіп турғысчалар, 
Хараа кӧйген Ленин одын 
иКӧйгізерге“ харасчалар.

Аал арали—улуғ улус,
Алғым чазаа ам парчалар. 
Часхы таарығ аарлығ тоғыс! 
Тимненіп, ағаа сыхчалар.

2.

Кӱннінъ чылиина чазыда 
Кӧк порчолар ӧнъненче. 
Оларнынъ тадылығ чызына 
Кізі чӱрее ӧрінче.

Наа канал, кӧллер сузы,
Кӱн не чіли, чалтырасча; 
Ӧртегестер — колхоз хузы 
Хойығ ӧӧр анда тапсасча.

Тағ олиинда хойығ иде 
Колхоз хойы тарап чӧрче. 
Пионер чапчанъ чӱгӱрісте 
Хурағаннар кӧр чӧрче.

Хыраларны тракторлар, 
Тиренъ тартып, таарыпчалар. 
Чайғы килзе, хойығ астар 
Кізіненъ тинъни турарлар.

Пионерлернінъ ырлары 
Чазыда кӧгліг тарапча. 
Оларнынъ кӧк чиит садтары 
Колхоз чирін чазапча.

Часхы чіли, Родиилбыс 
Ӧнъненіп кӱн сай чазалча. 
Улуғ тоғыста чоныбыс 
Коммунизм кӱнін чағдатча.

